
本作品收錄於《顧亭林文集/3》

萬曆以前，八股之文可傳於世者，不過二三百篇耳。其間卻無一字無來處。偶為門人講

吳化事君數一節，文中有謇諤二字。《楚辭�離騷》：「余固知謇謇之為患兮，忍而不

能舍也。」此謇字之所出也。《史記商君傳》：「千人之諾諾，不如一士之諤諤。武王

諤諤以昌，殷紂墨墨以亡。」此諤字之所出也。陸機《辨亡論》：「左丞相陸凱以謇諤

盡規。」韓文公《郾城聯句》：「九遷彌謇諤。」則古人已用之矣。今欲吾甥集門牆多

士十數人，委之將先正文字注解一二十篇來，以示北方學者。除事出四書不注外，其五

經子史古文句法一一注之，如李善之注《文選》，方為合式。此可以救近科杜撰不根之

弊也。

此作品在全世界都属于公有领域，因为作者逝世已经超过100年，且作品于1931年1月1日

之前出版。

